
PERMOHONAN KAUM INDIA MENINGKAT DI SEKTOR AWAM 

 

Permohonan daripada kaum bukan Melayu khususnya kaum India di 
sektor awam meningkat 49 peratus pada Jun sehingga Disember tahun 
lepas berbanding tempoh yang sama pada tahun sebelum, kata 
Pengerusi Suruhanjaya Perkhidmatan Awam (S.P.A), YBhg. Tan Sri 
Mahmood Adam. Beliau berkata S.P.A menerima 21,481 permohonan 
kaum India tahun lepas, manakala hanya 12,009 permohonan pada 
2011. 

Menurut beliau, peningkatan ini adalah hasil usaha bersama 
jawatankuasa-jawatankuasa khas yang ditubuhkan bagi menarik minat 
pelbagai kaum menyertai sektor awam, melalui sokongan badan bukan 
kerajaan, persatuan dan individu. Selepas YBhg. Tan Sri Mahmood 
Adam  dan Datuk R.Segarajah memegang jawatan sebagai Pengerusi 
dan Timbalan Pengerusi, banyak perubahan sering dilaksanakan oleh 
S.P.A dari segi pengambilan bukan Melayu sebagai penjawat awam. 
Beliau berkata S.P.A akan sentiasa berusaha menarik minat kaum 
bukan Melayu di sektor Awam. 


